
	1. 
	18.06.2026
	Përshëndetje! 

[bookmark: _GoBack]Emisioni “Stop” është duke trajtuar rastin e qytetarit Z. H, në qytetin e Peqinit, banesa e të cilit është prekur nga fatkeqësia natyrore e tërmetit, në vitin 2019. 
Duke qenë se procedura është ndjekur nga ju dhe për bashkinë Peqin është alokuar fondi, ne duam të dimë sa ka qenë ky fond dhe a bëhej ndarja e grantit për qytetarët nga ju? 

Me daljen e grantit, qytetari e merr shumen të plotë? 

Faleminderit paraprakisht! 

	24.06.2026
	Përshëndetje Znj. L,
Në lidhje me kërkesën tuaj për informacion mbi rastin e shtetasit Z. H, ju sqarojmë sa vijon:
Në zbatim të Ligjit nr. 45/2019 “Për Mbrojtjen Civile”, si dhe të akteve nënligjore në fuqi që rregullojnë procedurat e vlerësimit dhe kompensimit të dëmeve të shkaktuara nga fatkeqësitë natyrore, Agjencia Kombëtare e Mbrojtjes Civile administron kërkesat e përcjella nga njësitë e vetëqeverisjes vendore, kryen shqyrtimin e dokumentacionit përkatës dhe propozon financimin në përputhje me vlerësimet teknike dhe fondet e miratuara.
Për shtetasin Z. H, bazuar në dokumentacionin e administruar, procesverbalet e vlerësimit të dëmit të hartuar nga strukturat përgjegjëse dhe procedurat e parashikuara në legjislacionin për mbrojtjen civile, është miratuar financimi në vlerën x lekë.
Në përputhje me kuadrin ligjor në fuqi, Agjencia Kombëtare e Mbrojtjes Civile nuk kryen pagesa direkte ndaj qytetarëve përfitues. Fondet transferohen në buxhetin e njësisë së vetëqeverisjes vendore përkatëse, ndërsa pagesa ndaj përfituesve realizohet nga Bashkia Peqin, nëpërmjet sistemit të thesarit, sipas listës së përfituesve dhe vlerave të miratuara.
Vlera e miratuar përfaqëson shumën e grantit të akorduar për përfituesin sipas vendimit përkatës dhe procedurave të përcaktuara nga legjislacioni në fuqi.
Duke ju falënderuar për bashkëpunimin,

